
GOUVÈNÈ CUOMO ANONSE ENSTALASYON ANPIL SANTÈN ESTASYON RECHAJ VEYIKIL ELEKTRIK 

 

Pwojè Charge NY ap Redui Itilizasyon Konbistib Fosil, L ap Diminye Emisyon Gaz Efè Tèmik, epi l ap 

Ankouraje yon Ekonomi Pwòp 

 

Jodi a, Gouvènè Andrew M. Cuomo te anonse plis pase 360 estasyon rechaj veyikil elektrik (EV) ak 

estasyon rechaj ibrid konplemantè toupatou nan eta a pou sipòte pwojè Charge NY li a. 

 

Charge NY, yon pwojè Gouvènè Cuomo devwale pandan Diskou li sou Sitiyasyon Eta a byen bonè ane sa 

a, se yon pwojè pou kreye yon rezo nan eta k ap gen 3.000 estasyon rechaj piblik ak nan espas travay 

sou pwochen senk yo epi pou mete apeprè 40.000 veyikil konplemantè sou wout la pandan peryòd sa a. 

Se New York Power Authority (NYPA) ak New York State Energy Research and Development Authority 

(NYSERDA) ki alatèt pwojè sa a. 

 

Gouvènè Cuomo di konsa, “Devlopman rezo estasyon rechaj tounèf sa a pral ankouraje Nouyòkè yo pou 

yo itilize lòt kalite konbistib efikas tankou veyikil elektrik, epi pou yo itilize endistri ak djòb ekolojik nan 

eta a. Pwogram Charge NY montre kijan New York alatèt fason pou yon avni nan veyikil elektrik, epi l ap 

ede fasilite ekonomi enèji pwòp eta a.”  

 

Pou sipòte objektif Charge NY, jodi a, NYPA te pibliye yon Demann pou Pwopozisyon (RFP) pou 

enstalasyon 100 estasyon rechaj veyikil elektrik ki ekipe avèk kapasite rechaj entèlijan pou redui demann 

rechaj EV sou rezo elektrik la nan peryòd lè gen pi plis demann. Estasyon rechaj yo pral nan 36 bon 

pozisyon, tankou sant transpò, ak lòt estasyònman piblik ak prive, sitou nan zòn Vil New York 

Metwopoliten, epi yo prevwa l ap opere nan ane 2014. Ou kapab jwenn kopi RFP sou entènèt nan 

sitwèb http://www.nypa.gov/ProcurementDefault.aspx. 

 

Gil C. Quiniones, prezidan ak Direktè Jeneral NYPA, di konsa, “Estasyon rechaj sa yo - yo byen plase pou 

itilizasyon piblik la - pral ede ankouraje  plis veyikil elektrik sou wout la. Power Authority fyè pou vanse 

pwogram transpò pwòp Gouvènè a avèk pwogram sa a ki fasilite nan demann konsomatè yo.” 



 

Haitian Creole 

 

Answit, NYSERDA te bay $3,6 milyon dola pou 14 òganizasyon pou enstale plis pase 260 estasyon rechaj 

veyikil elektrik toupatou nan eta a, depi nan Long Island pou rive nan Buffalo. Pifò enstalasyon yo ap 

estasyon rechaj doub, avèk posiblite pou adapte pou de veyikil alafwa.   

 

Francis J. Murray Jr., Prezidan ak Direktè Jeneral NYSERDA, di konsa, “Anons Gouvènè jodi a se sèlman 

yon etap anplis Eta a ap fè pou redui depandans li sou konbistib fosil epi pou ankouraje itilizasyon veyikil  

elektrik kòm yon chwa dirab pou konsomatè yo. Envestisman Eta a fè nan enfrastrikti sa a , anba 

administrasyon Gouvènè Cuomo, montre angajman nou toujou pran pou pwogram enèji pwòp ak 

pwogram rantabilite enèji, k ap ede ankouraje ekonomi an ak pwoteje anviwònman nou an.” 

 

Men kèk nan pwojè NYSERDA finanse: 

• Access Technology Integration Inc., Troy, $267.000 dola – 26 estasyon rechaj EV nan Konte 

Schenectady, ansanm ak Schenectady County Community College, yon bibliyotèk piblik, yon kay 

retrèt, Lameri Schenectady, garaj estasyònman ak estasyònman sifas. Estasyon yo pral disponib 

pou pak veyikil piblik ak konte a itilize. 

• Beam Charging LLC, Roslyn, $300.000 dola – 21 estasyon rechaj EV ki nan pati nò Manhattan, 

Brooklyn ak Long Island. Estasyon yo ap nan garaj estasyònman piblik ak estasyònman, tankou 

kote gen sant komèsyal yo. 

• Car Charging Group Inc., Miami, Fla., $334.000 dola – 30 estasyon rechaj EV toupatou nan Eta 

York State, tankou nan espas travay, lokal magazen detay ak bilding ki gen anpil fanmi. 

• City of White Plains, $200.000 dola – 10 estasyon rechaj EV nan kay ki gen plizyè fanmi nan vil la.  

• Columbia University, NYC, $41.000 dola –Kat estasyon rechaj EV nan de garaj anba tè nan 

inivèsite a. Y ap itilize estasyon yo tou kòm yon zouti ansèyman.  

• EV Connect Inc., Albany, $275.000 dola – Devlopman sistèm avèk sipò rezèvasyon ak sèvis 

kontwole pou estasyon rechaj EV nan 10 lokal lokasyon vwati Hertz Local Edition nan Eta New 

York ki ofri veyikil elektrik pou lwe. Estasyon yo ta louvri pou piblik la tou. 

• EVPass, Syracuse, $300.000 dola – Enstalasyon 26 estasyon rechaj EV nan estasyònman 

magazen detayan toupatou nan Eta New York.  

• Greater Long Island Clean Cities Coalition, Stony Brook, $200.000 dola – 10 estasyon rechaj 

EV nan kote ki gen plizyè fanmi nan konte Nassau ak Sufflok. 

• Vilaj Haverstraw, $78.000 dola – Kat estasyon rechaj EV nan lameri vilaj la ak nan 

estasyònman-relè yo.  

• Leviton Manufacturing Co. Inc., Melville, $1 milyon dola – 82 estasyon EV nan plizyè espas 

travay toupatou nan Eta New York ki enterese ankouraje veyikil elektrik yo.  

• Montefiore Medical Center, Bronx, $15.000 dola – De estasyon rechaj andedan garaj 

estasyònman sant medikal la ki disponib pou anplwaye yo ak piblik la. 

• MyFleetDept.com, Canandaigua, $72.000 dola – Twa estasyon rechaj EV nan kanpis Rochester 

Institute of Technology ki pral disponib pou elèv yo ak anplwaye yo. 

• PepsiCo’s Frito-Lay Division, Purchase, $350.000 dola – Enstalasyon 20 estasyon rechaj EV nan 

sant distribisyon yo ki nan Albany ak Rochester (10 pou chak vil) pou yo rechaje tout veyikil yo.  

• Sky View Ventures LLC, Port Chester, $250.000 dola – Enstalasyon 20 estasyon rechaj EV nan 

10 otèl ki nan eta a.  

Anons sa a se dezyèm seri finansman NYSERDA sipòte pou enstalasyon estasyon rechaj EV yo. Nan 

dènye mwa jen an, Gouvènè Cuomo te anonse sibvansyon $4,4 milyon dola nan NYSERDA pou finanse 

325 estasyon rechaj nan eta a tankou sa NYPA te anonse jodi a.  

 

Avèk pwogram Charge NY sa a, Gouvènè a pwopoze pou envesti $50 milyon dola sou pwochen 5 ane yo 

pou ankouraje demann pou EV yo ak envestisman nan enfrastrikti, tankou finansman nan NYSERDA, 

NYPA ak kredi fiskal yo. Answit, Gouvènè a mande ogmantasyon preparasyon EV Eta a avèk refòm 

règleman yo pou fasilite rechaj EV, prim ankourajman pou tarif sèvis piblik, edikasyon kliyan yo sou EV, 

epi montre teknoloji avanse EV yo. 

 

Mark Duvall, Direktè Transpò Elektrik nan EPRI, di konsa, “Sa a se yon efò enpòtan k ap louvri chemen 

pou yon enfrastrikti pratik ak dirab pou sipòte veyikil elektrik yo toupatou nan Eta New York, epi se yon 

bon egzanp kalite pwojè EPRI ak endistri sèvis piblik la te kolabore sou li pandan plizyè ane pou pèmèt 

itilizasyon kouran elektrik kòm yon konbistib pou sèvis transpò a.” 

 

Ashok Gupta, Direktè Pwogram yo ak yon ekonomis prensipal enèji nan NRDC, di konsa “‘Charge NY’ 

Gouvènè Cuomo a se yon etap enpòtan pou devlope yon enfrastrikti pou veyikil konplemantè pwòp nan 

Eta New York. Transpò san petwòl ak kabòn fèb se fason fiti ak efò Gouvènè Cuomo pral ede fè vizyon sa 

a vin yon reyalite.” 

